
〈　　教塲鬱林州。鬱林志在郡東南。離城二百三十步。〉

〈　　古跡本府。蒼梧志歌羅城。在州西南六十里。隋開皇十六年。融水魯國公李賢〉

〈所所築。以屯師衆。後因爲地名。容縣。元一統志舊繡州城。在州境内。按九域志云。古勾漏縣城。在州境〉

〈内。按九域志云。陸川縣。元一統志古銅州城。九域志云。唐置銅州。以州西帶銅山。故以名。〉

〈後改爲容州。興業縣。元一統志鐵城。在興業縣。即舊鬱林州里也。〉

〈藤縣。輿地紀勝燕州。瘴江自燕州入永平縣。元一統志古燕州。唐武德五年置。析貴州之桂平縣置。　故南儀州土地所屬。自秦已前州與潘州同。〉

〈漢置蒼梧郡。此州即蒼梧郡之猛陵縣地。猛陵縣今梧州界。隋爲永熙郡之永業縣。唐武德五年江表底定。於此置南義州及四縣。貞。觀初州廢。以〉

〈縣入南建州。二年復置義州。還以故縣來屬。五年廢義州。又以縣屬南建州。六年復置義州。又割故縣來屬。天寳元年改爲連城郡。乾元元年復義〉

〈州名。宋開寳四年加南字。五年廢入竇州。六年復置。太平興國二年改儀州。熙寧四年廢入藤州。〉

〈容縣。輿地紀勝銅州。唐武德四年置。鬱林州。寰宇記廢黨州。本寧仁郡理善勞縣。即古西甌所居。秦置桂林郡。〉

〈漢爲十。建鬱林郡。唐置黨州。或爲寧仁郡。與平琴州同土俗。西至平琴治所二十里建中二年廢平琴州。入理容山縣。其善勞縣。在容山縣東二十里。〉

〈廢牢州。本定川郡理南流縣。秦爲象郡地。二漢屬日南郡。吳省晉平吳復置。宋分置南流郡。齊梁爲定川郡隋。屬合浦郡。唐武德二年。於今夷州義〉

〈全縣置義州。五年改爲智州。貞。觀十二年。改爲牢州。以牢石爲名。天寳元年改爲定川郡。乾元元年。復爲牢州。本蜀郡徼外蠻夷地。漢牂牁郡地。元〉

〈一統志宋會要云。牢州定川郡。開寳五年廢省定川宕川二縣。入南流隷鬱林州。寰宇記廢平琴州。本平琴州理容山縣。漢鬱林郡地。唐置平琴州。〉

〈建中二年并入黨州。元領容山懷義二縣。尚列於廢黨州。其福陽古符二縣。已絶其址。舊長慶時。管户七百四十。西至鬱林州九十里。東至黨州二〉


〈十五里。其蠶歲入熟。多翡翠孔雀。其地近海。元一統志故白州元和志云。古越地。漢爲合浦縣地。唐武德四年置南州。六年改爲白州。宋會要云。開〉

